
Le sèizoùn de la via 
  
L’ifouryì sémble eun mèinoù bièn vardoù, 
Plen de couleue é de boun flou di fleue nèisénte, 
Souplo comme eun darbì 
Que la ventie de mars fi tremblì. 
 

L’itsatén l’è eun dzen garsoùn 

Plantoù comme an brenva, 
Avouì lo queue plen d’amoû é de tsansoùn, 
Fi semblàn de ren 

Can l’ouva lo gateuille é la pouiye lo tracasse. 
 

L’aoutoùn l’è eun tipo avouì rèizoùn, 
L’a coumprèi que l’ommo proupouze 

É lo Boun Djeu dispouze. 
Teuze lo fouà é mezatte… 

L’ouva frèide sopén lo flezeun di brenve, 
Le savatte é le direndze. 
 

D’iveue totta blantse de nèi 
La planta redzerdèi, 
L’ommo, llou, todzô pi gueubbo 

Icoute la biza dézó lo tette. 
Cheun regâ se per aprì le-z-ipélie 

Protso di fornette 

 

… N’ayé eun cou eun dzen poupoùn … 

Soun tchandjà le ten, le-z-ommo é le sèizoùn. 
Eunna bagga l’è chia : 

N’a eun comensemén é eunna feun 

É pa tcheutte areuvvoun a l’iveue de la via. 

